
Kaore ona huirapa ki 
waenga i ona matihoa 

roroa e mama ai te 
pupuri atu ki nga 

momo tupu

He nui nga kau o 
ona karu kia pai ai 

tana kite i te po
Ka mau tonu ki ona maihara 

whiu i tona whiore no muri atu 
i te kahuarautanga

Kaore ona pukoro 
reo, kaore e taea 
e te Pepeketua te 

tangi pera i era atu 
momo poraka

E hanga tukunoa ana te 
kiri kia haumaku tonu, kia 
whai ha ai te Pepeketua

Kaore ona taringa 
waenga, ona torino 

o waho ranei

He Pepeketua tuawhenua te Kurī peke, he manaaki i ōna uri, 
otirā, kāore he wāhanga o tōna oranga e noho ai ia hei kūao i te 
wai. Tirohia hoki ērā atu kei roto hoki i te whakapaparanga Ngā 
Pepeketua o Aotearoa, ka haere rānei ki nzfrogs.org ki te kimi 

mātauranga anō mō ngā Pepeketua māori o Aotearoa.

He motuhake nga tohu 
me nga ahuatanga o 

tona kiri

Inenga katua RIT (te roa mai i te ihu ki te tou): 25_40mm

Te Rangiwhawhatanga,  
te wahi noho hoki

Whareorino

Te rangiwhawha o te 
Kuri peke inaianei

Pureora

Te Tara-o-te-
ika-a-Maui

E noho ana ngā Kurī peke i ngā ngahere hātai i te tahatika 
o Te Tara-o-te-Ika-a-Māui, otirā, ki roto o Te Rohe Pōtae o 
Te Ika-a-Māui. Ko ēnei momo poraka, he Pepeketua noho 
ki tuawhenua, arā, he noho ki te whenua mō tana oranga 
katoa, e huna ana ki roto i ngā āhurutanga māku. E kaha 
ana te tipu o te ururua, o ngā rākau raurapa i ngā ngahere 
hātai, ka mutu he kaha te heke o te ua hei whakamātao, hei 
whakahaumākū hoki i te taiao. He raruraru nui te hiainu, 
nō reira me urutau anō te Kurī peke. Ko tētahi tauira o te 
urutau, ko te āhua tonu o te momo, ōna whanonga, me 
tana whai pānga ki tōna anō taiao kia ora tonu ai ia.

E kaha whaiwhāia ana te Kurī peke e te mate-ā-moatanga, 
nā te mea e kaha ana te pāitiiti haere o ōna wāhi noho, te 
mahana haeretanga o te ao, me te haringa mai 
hoki o ngā momo karaehe ngote ū ki 
Aotearoa. Mā tō tātou mātau ki tā 
rātou urutau, ka pai ake tā tātou 
tiaki, manaaki hoki i a rātou, kia 
ora tonu, haere ake nei.

He kiritata tonu te Kuri peke me 
te Pepeketua, a kua kitea nga 
mea e rua e noho ana ki nga 

ahurutanga kotahi!

E āhua pōrehu ana te Pepeketua. He uaua rawa 
atu te kimi atu i a ia nā te mea he moeao, he 
tohunga kirihuna, he iti hoki. Otirā, he wahangū; 
kāore te Pepeketua mō te tangi, nā te mea kāore 
ōna pūkoro reo,  ōna tōrino rānei. 

Ko te moeaotanga i hua mai i te urutau o ngā 
whanonga, nā te mea, e kore e pērā rawa te 
nui o te hiainu i te pō, nā te mātao. Kua mātua 
urutau o rātou karu nui, te porowhita hoki o 
ngā kau hei āwhina i ēnei Pepeketua ki te kimi 
tuaiwi-kore iti hei kai māna.

Ko te āhuatanga o tā te Kurī peke kimi kai, he 
‘noho, he tatari noa iho’, otirā, he 99% te nui 
o te wā ka pau nei i a ia ki te noho tekoteko 
noa iho! Tērā ētahi wā ruarua nei, ka paku 
whakarerekē nei ia i te āhua o tana noho, puta 
noa i te pō katoa.

Te oranga i te po

E taea ana e te Kuri peke te noho tonu 
i te ao, engari me paku tonu, otira kua 

kitea hoki a ia e noho ana i te ao

Nā te āhua pōrehu o ngā whanonga o te Kurī peke, e 
uaua ana ki ngā kaikonihi māori te kimi atu i a rātou, nā 
te mea hoki e kaha ana tā ngā kaikonihi whakawhirinaki 
ki ōna karu me ngā taringa. Ko te kiwi, te weka, te 
tuatara, te rūrū, te whēkau rānei ētāhi kaikonihi māori.

Ka eke tonu ngā momo e noho tahi ana i te hauropi 
kotahi ki tētahi taumata e pai ai te noho a te katoa. 
Nā te āhua o te noho ki tētahi ngahere kāore nei 
ōna karaehe ngote ū o tāwahi, i toitū ai ngā taupori 
Pepeketua. Engari, ehara i te mea ko te noho pōrehu 
tonu te rautaki pai katoa e huna atu ai ia i ngā 
kaikonihi ngote ū rāwaho!

He rerekē anō ngā kararehe ngote ū rāwaho (pēnei 
i te kiore me ngā toriura) i ngā kaikonihi māori nā te 
mea e kaha hoki ana tā rātou puta i te pō, he kaha hoki 
tā rātou whakamahi kē i te ihu hei kimi kai. Nō reira, 
ahakoa pēhea te pōrehu o te Kurī peke, e taea tonutia 
ana e te kaikonihi ngote ū rāwaho! He tino taniwha 
ngā kainonihi ngote ū ki te oranga tonutanga o ngā 
Pepeketua. Otirā, he nui kē atu ngā Pepeketua e 
taea ana e ngā puku o ngā kaikonihi ngote ū i te pō 
kotahi, tēnā i ō te kaikonihi māori.

Nga Kaikonihi 

E taea ana e te Pepeketua te 
whakawhiti whakaaro ma nga 

tohu matu, engari kaore tonu nga 
kaiputaiao e mohio ana ki nga 

momo tohu.

Ka huna atu ngā Kurī peke ki raro rākau kua hinga, 
ngā toka, ki roto rānei i ngā ururua o te whenua e 
kohikohi hoki haere nei i te wai i te wā ka heke te 
ua. E noho ana te Pepeketua ki ngā āhurutanga, nā 
te mea me māku tonu hoki o rātou kiri e whai hā 
ai ia. Ka puta mai te Kurī peke i te ahiahipō i tōna 
āhurutanga. Kei te āhua tonu o te huarere, arā, 
te kaha rānei o te heke o te ua, te tokomaha, te 
tokoiti rānei o te Pepeketua ka puta mai i te pō. 

He kaha kē tā te Kurī peke hīkoi hei takatakahi 
haere i te ngahere. Ko ētahi Pepeketua, kua 
piki rākau, ā kua kitea anō hoki i te kāuru o te 
ngahere. Ka peke ana te Kurī peke, kāore e taea e 
ia ōna waewae, ringaringa hoki te tohutohu. Nō 
reira, ka taka, ka hinga ki raro.  

E toru ngā momo poraka kua haria mai i tāwahi ki 
Aotearoa, ko te katoa nō Aihitereiria, ā he rerekē 

rawa i te Pepeketua. Ko ēnei momo poraka, he 
porotītiti ngā tōrino ki muri o ngā taringa. Ko 

ēnei momo e toru, ka whakaputa hua ki 
roto tonu i te wai, otirā, ka noho hoki 

ngā hua hei kūao.

Te whakatangatawhenua te 
noho ki tuawhenua

PORAKA BELL NO TE TAI 
WHAKA TE-TONGA

RIT o te Katua: 55_100mm

PORAKA BELL KOURA, KAKARIKI HOKI  
RIT o te Katua: 50_85mm

PORAKA 
PARAONE, 
NOHO RAKAU 
HOKI

Mehemea kua rongo 
ranei koe i te poraka e 
tangi ana i te po, kua 

mohio, he momo i haria 
mai i Aihitereiria! 

Cwreeeeep-reeep-reeep-
eeep-eeep-eeep

Waaaa-waa-wa-wa

Crawcrocro-
crocrok

RIT o te Katua:  
25_45mm

E hanga tukunoa ana te kiri o te ika oneone. Ka pai tēnei hei 
tautoko i te horapatanga o te hāora hei tautoko i tana whai hā, me 
te rere hoki o te wai hei whakangata i tana hiawai.

Ko te horapatanga o te hāora te tukanga e rere ai ngā rāpoi ngota 
iti pēnei i te hāora, me te wai i tētahi wāhi e kaha nei te kukūtanga 
ki tētahi wāhi kāore e kaha ana te kukūtanga, kia taurite rā anō ngā 
wāhi e rua. He momo motuhake te rerewai nō te horapatanga o te 
hāora e whanake ai te wai i te kiriuhi hanga tukunoa.

Ko te puku o raro, me ngā hūhā o roto e whai wai ai te 
poraka mā te kiri. Kei a te Kurī peke ētahi taiaki motuhake 
nei e māmā noa ai ki a ia te whai wai mōna. Kia puta 
mai ia i te pō, kātahi ka kimihia he wāhi māku hei 
nohoanga mōna, kātahi ka tere tana whai 
wai ki roto i a ia mā te rerewai.

Te kiri hanga tukunoa

Haora

Wai

TE RERE O  
TE NGOTA

TE RERE O  
TE WAI

Maroke Maku

Waaaa-waa-wa-wa



8

He tukanga motuhake te kāhuarautanga e kitea ana ki roto i ngā ika 
oneone i a ia ka puāwai i tōna torongū, i tōna kūaotanga hoki ki te wā e 

kātua ai ia. Heoi anō, me manaaki te Kurī peke i ōna uri, ka mutu, ka tipu 
hoki te kikiri ki roto anō i te hua. Kua wāia tā rātou noho ki tuawhenua!

E whakaputa ana te uwha i ona 
hua i nga ahurutanga maku. 

Ka haere atu te tourawhi ki te 
whakahaumako i nga hua, ka 

tiakina hoki mo te 2_3 marama kia 
pao ra ano mai.

No muri i te kahuarautanga, he rite rawa atu 
te kuao ki te katua. Ko te rereke, he moroiti 

noa iho nei te kuao; 1cm noa iho te roa!

Kia roa hoki te oranga 
o te Kuri peke. Ka 
4 tau, katahi ka 

eke te kuao ki tona 
katuatanga, katahi ia 
ka tahuri ki te whai 

uri mona

Ka noho te Kuri peke ki roto i te hua mo 
te katoa o te wahanga torongu, ko tana 

kai ko te pukoro tonu o te hakari!

No muri mai i te paotanga mai, ka pikihia e te kuao te 
tuara o tona matua, ka wahangia mo te 1_2 marama 

kia eke ki tona kahuarautanga. 

Te hurihanga oranga me te tiaki kuao

Inā whakaritea ki momo kē atu, e roa ana te puāwaitanga mai 
o ngā taupori Pepeketua, nā te mea he momo whiringa-K. He 
torutoru noa iho ngā wā ka kimi onioni te Pepeketua, nā, ka 
ruarua ake anō hoki ōna uri. He kaha tonu ngā Kurī peke me ngā 
Pepeketua (Hamilton’s) ki te manaaki i ngā kūao, nō reira ka tere 
pau hoki te ngoi.  

Kua urutau ngā momo whiringa-K ki ngā taiao tuawhenua pēnei i ngā 
ngahere hātai. E kaha rarurarungia ana te oranga tonutanga o ngā 
momo whiringa-K. Ka tere pāitiiti te taupori i ngā kaikonihi ngote 
ū, ngā momo mate, me te ngaro haere o ngā wāhi noho, nō reira ka 
uaua hoki ki ngā Pepeketua te whakamōmona anō i te taupori.

Kei te whare kararehe o Tāmaki-Makaurau tētahi rōpū Kurī peke hei 
arotake ki roto i tētehi taiao e taea ana te tohu e te tangata. E tautoko 
ana ngā kaimahi o te whare kararehe i te rauoratanga o ngā poraka 
i te wao. Ko te whare kararehe o Tāmaki-Makaurau anake te wāhi e 
whakatutuki nei i te rauoratanga o ngā Kurī peke! Engari, e uaua tonu 
ana te whakaputa, me te whakatipu hoki i ngā torongū me ngā kūao. 

Te whai, me te manaaki uri

Ko tetahi tino wahi ki te matua 
Kuri peke ki te tiaki i nga hua, ko 
roto tonu i nga ponga wharemoa, 

engari e kitea hoki ana tenei 
momo ki raro ano i te ururua, nga 

rakau me nga toka.

Ehara te Pepeketua i te momo poraka e kitea nuitia ana, he poraka 
nō taketake, arā, nō tua whakarere rā anō, nō reira e rite ana ki 
ngā Pepeketua i ora ai e hia miriona rau tau nei ki muri. Ko ētahi 
āhuatanga taketake o te Pepeketua, ko te wā e tīmata ai tana 
nekeneke haere.

Ko tana mariu, ko te hīkoi, tēnā i te peke. Tirohia te rerekē o te 
Pepeketua me ētahi atu poraka ka ngana ana ki te peke! 

Te nekeneke haere a te Pepeketua

He rerekē hoki tā te Pepeketua kauhoe i tā ērā atu poraka. He 
ngoikore ake!

Te nuinga o  
nga poraka

Te nuinga o  
nga poraka

Pepeketua

Pepeketua

E rua nga momo Pepeketua 
noho ki tuawhenua (Kuri peke me 

te Pepeketua Hamilton’s), kotahi hoki te 
momo ahua noho ki te wai (Pepeketua 

Hochstetter)!

I tuponohia e nga kaiputaiao etahi 
matatoka poraka i Aketina i ora ai 
e 200 miriona tau ki mua, a, e rite 
ake nei te ahua ki te pepeketua!

He nui ngā urutau a te Kurī peke ki tana noho ki tuawhenua, koinei te take e 
ora rawa atu ana ia i ngā ngahere māori. Heoi anō, ko ngā raruraru kua ara 
mai i te tangata, he pēhi kino nei i te oranga tonutanga o te Kurī peke. Mā te 
mōhio ki te koiora me te hauropi hoki o te Kurī peke, kua mārama ki a tātou 
me pēhea te tiaki i a rātou.

E kaha ana te whakararungia o te Kurī peke e te kaikonihi 
ngote ū. E ai ki te kōrero, ko te kiore te tino kaitāmi i 
tōna oranga tonutanga. Ko te tautoko i ngā pūnaha patu 
kaikonihi i ngā wāhi e noho ai ngā Pepeketua, tētahi 
huarahi e pai ai tō tahuri mai ki te āwhina.

Ko te mahana haeretanga o te ao tētahi tino taniwha ki 
ngā momo māori. Ko te piki haeretanga o te mahana, te 
mimiti haere hoki o te heke o te ua, me te kaha ake hoki 
o te maroke o te whenua, o ngā haumātakataka rānei. 
Ko ēnei āhuatanga tonu e whakauaua ana i te noho a te 
Pepeketua ki ētahi wāhi o ngā ngahere māori. 

E whakararurarungia ana ngā Kurī peke e ngā momo 
mate, inarā ko te Chytridiomycosis (e pēnei ana tōna 
whakahuatia, kit-trid-di-o-my-co-sis”), he mate nā te 
chytrid fungus. E pāitiiti haere ai te horapa o te mate, 
me horoi, me patuero hoki i ngā hū i mua i te haere ki 
te ngahere, me kaua hoki e tuku haere i ngā poraka 
rāwaho hei mōkai mā tēnā me tēnā.

E taea hoki ana e te Pepeketua te kai ngā momo 
patu otaota, nō reira, ka tino māuiui. Me kaua koe e 
whakamahi patu otaota i tō māra, i tō pāmu rānei mēnā 
kei reira hoki ngā Pepeketua e noho ana.

E pai ana ki ngā Kurī peke ngā taiao e tau ana ki roto i 
ngā ngahere hātai ki te whai oranga, ki te whai uri hoki. 
E ora tonu ai aua Pepeketua, me mātua tiaki e tātou 
aua ngahere.

Nga whakaraerae ki te Kuri peke

Ko te Kuri peke te poraka rereke, motuhake 
katoa i era atu momo poraka o te ao, no reira 

he taonga whakahirahira rawa atu!

Kuputaka
	Urutaunga (urutau)	 He tukanga kuneroa e tangata whenua ake ai te rauropi ki tōna 

taiao.

	 Mate	 He mate ā-puruheka kua pā kino nei ki ngā ika oneone huri noa
Chytridiomycosis 		 i te ao.
	 (Chytrid fungus) 	

	 Āhua Pōrehu	 E āhua pōrehu ana te rauropi mēnā he āhuatanga ōna, he 
whanonga rānei ōna hei huna i a ia anō, i āna mahi hoki. Ko te 
'cryptic' te kupu Pākehā.

	 Horapatanga	 Te nekehanga o te ngota i tētahi wāhi e rahi nei te kukūtanga o
	 o te hāora	 te wai ki tētahi wāhi e ngoikore ana te kukūtanga.

	 Tuaiwi-kore	 Ka whakamāramatia te āhua o ngā kararehe kaore ōna tuaiwi.

	Momo whiringa-k	 He momo ka roa te oranga, engari kāore e maha ōna uri.

	 Kāhuarautanga 	 Te urutaunga haeretanga o te tinana me ngā whanonga o 
tētahi kararehe; hei tauira, ko te urutaunga o tētahi totorongū 
ki tētahi pūrerehua, ko te whanake haeretanga rānei o tētahi 
kūao ki tētahi kātua.

	 Rerewai	 Te nekehanga o te wai mā te kiriuhi hanga tukunoa ki te 
wāhanga e kaha nei te kukūtanga o te wai.

	 Taketake	 He whakamāramatanga mō ngā rauropi, ngā huaira e rite ana/e 
kaha kitea ana i te urutaunga o ngā tīpuna o tētahi momo.  

	Āhurutanga māku	 He wāhi e huna ai te Pepeketua kei whiti ana te rā, kei 
maroke ana rānei te huarere.

	 Hanga tukunoa	 He kupu pūtaiao motuhake e whakaahua ana i ngā ārai e tuku 
ana kia whakawhitihia e ētahi o ngā haurehu, e te wai hoki, 
engari kaua ko te nuinga.	

	 Tuawhenua	 He rauropi e noho ana ki tuawhenua.



Me pēhea tō manaaki i ngā 
Pepeketua o Aotearoa? 

Me kaha tonu tō whakamōhio i te 
tangata i tāu i ako ai mō te Kurī peke. 
Kia tokomaha tonu te hunga e mōhio 

ana, a kāti, ka tokomaha hoki te hunga 
hei manaaki i te Pepeketua!

Me whai tonu i te mātauranga e pā 
ana ki ngā Pepeketua. E toru atu anō 
ngā pukapuka i te whakapaparanga 

Pepeketua o Aotearoa: Ko te 
Pepeketua (Hamilton), Pepeketua 
(Hochstetter) me ngā Pepeketua 

kua mate ā-moa. Arā hoki te 
paetukutuku, ko nzfrogs.org. 



Ko te Kurī Peke (Leiopelma archeyi) tētahi o ngā momo 
poraka taketake whakamutunga o Aotearoa e ora tonu 
ana. Ko ēnei poraka paku, motuhake hoki, kua tino tau 

ki ngā āhuatanga o ngā ngahere, engari, he poraka e 
whakamōrearea tonutia ana. Whakawhānuitia o mōhiotanga 

ki te take e whakamōreareatia ana ngā Kurī Peke me tāna 
urutaunga motuhake ki te noho ki Tuawhenua.

He mea waihanga e te tīma NZFrogs me ētahi tohunga ētahi 
rauemi hei whakamārama, hei whakaohooho, hei tautoko 

hoki i te katoa kia tautiakina ngā Pepeketua!


